Och die jehüre dobei


(M.: Schweess-Fööss/T.: H.Geuenich)


Hä läuff op Schluffe jeden Daach durch de Stadt,


singe janze Hausstand en en Blos enjepack.


Selvs em Sommer: all Klamotte am Lievv.


Wer weiß schon, wo der et ovends affbliev ?


De Zeng jeputz am Bronne - Kaiserplatz.


„Röpche-Johann“, dä jehürt zo ons Stadt !





Et Samstagsmorjends läuff sei övverm Maat,


häut jedem ahn: „Hass Du ma ´ne Mark ?“


Die widd dann schnell em Automat verspellt.


Wat kost´ de Welt ? Ich bruche söns kei Jeld.


Zöm Schluß doh kött sei noch jet Blömche om Maat.


Och dat Tinnie, dat jehürt zo ons Stadt.





REFRAIN: 


Och die Löck, die jehüre dobei,


wie Schwatz Katrin un dä Zipperä,


wie Schmecke-Marie un dä Laute Dei


Joh jrad die Löck, die jehüre dobei.





[ Harp-Solo]





Un schenge Löck:“Die kötte doch bloß !“


„Schmießt doch die un all die Punkere russ ! „


Dann zeije ich denne in de Wirdelstroß


dä Bronne - Fijure, schön uss Bronzejuss.


Klar, die sin duud, derre Zigg ess vürbei,


doch och die Löck, die jehürte dobei.





REFRAIN:


Och die Löck, die jehüre dobei,


wie Schwatz Katrin un dä Zipperä,


wie Schmecke-Marie un dä Laute Dei


Joh jrad die Löck, die jehüre dobei.


Dat sinn Löck, die jehüre dobei !


Dat sinn Löck, die jehüre dobei !....


